
GRUPO DE TRABALLO DE SEGURIDADE SOCIAL DE GALICIA  
E PORTUGAL 

Consello Sindical Interrexional G-NP 
 Valença, 28 de febreiro de 2023 

 
 
O día 28 de febreiro de 2023 reuniuse o Grupo de Traballo de Seguridade Social de 

Galicia e Portugal, participando no mesmo directivos e técnicos de ambas 

administracións. 

O debate realizado sobre as normas de coordinación dos sistemas nacionais de 

seguridade social conclúen que forman parte do marco da libre circulación de 

persoas e deben contribuír a mellorar o nivel de vida e as condicións de emprego de 

estas.  

 

No marco de dita coordinación é preciso garantir as persoas interesadas a igualdade 

de trato conforme ás diversas lexislacións nacionais. O principio de igualdade de 

trato reviste unha importancia especial para os traballadores que non residen no 

estado membro no que traballan, incluídos os traballadores fronteirizos. 

 

A pesares de que esta situación está recollida no regulamento da UE 883/2004, na 

práctica a relación que se establece entre os organismos responsables en España e 

Portugal, presenta aínda algúns obstáculos que dificultan ou retrasan o exercicio do 

dereito. 

 

En relación a asistencia sanitaria as normas comunitarias establecen que o 

traballador e os seus familiares terán dereito a asistencia médica tanto en Portugal 

como en España. Para exercer este dereito o traballador deberá solicitar na oficina 

da seguridade social na que se atopa inscrito a emisión do documento 

correspondente. 

No caso de enfermidade común a baixa poderá ser tramitada en España ou Portugal 

ao abeiro da normativa aplicable (art 6 e 21 do Regulamento CE883/2004 e tamén 

do regulamento 989/2009). 

 

En caso de accidente de traballo deberase informar a entidade empregadora 

verbalmente ou por escrito nas 48 horas seguintes ao seu acaecemento a menos 

que o empregador tivese coñecemento do mesmo en idéntico período. A 

empregadora terá obriga de transmitir á aseguradora para a verificación do 

accidente de traballo nun prazo de 24 horas. 

 

Para os casos de maternidade será de aplicación a normativa que recolle os artigos 

17, 18 e 21 do Regulamento CE 883/2004 e tamén o artigo 24 do regulamento 

989/2009. 

A concesión da correpondente prestación esixe a tramitación dunha solicitude que 

se presentará ante o servicio de seguridade social. Esta solicitude pode ser 

presentada directamente ante os servicios de seguridade social do país de traballo 

ou de residencia. 

 

 

 

 

Para os casos de solicitude dunha prestación por xubilación, son aplicables os 

regulamentos comunitarios 883/2004 (art 6, 50 e 52) e o artigo 43 do regulamento 

989/2009. 

Para tramitar a pensión de xubilación o interesado deberá acudir ao instituto da 

seguridade social mais próximo ao seu domicilio e solicitar a prestación de 

xubilación internacional, indicando que ten cotizado en España e Portugal. 

 

Esta prestación calcularase en función dos anos cotizados en cada un dos países, 

no caso de que o interesado teña dereito a unha pensión en España e en Portugal, 

cada país abonará a pensión que corresponda aínda que o interesado resida noutro 

país. 

